ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՏԵՂԵԿԱՆՔ
«Անկախ պետությունների համագործակցության մասնակից պետությունների 
զինված ուժերի տեղագրաերկրաբաշխական և նավիգացիոն ապահովման 
ոլորտում համագործակցության մասին» համաձայնագրի կնքման նպատակահարմարության մասին
«Անկախ պետությունների համագործակցության մասնակից պետությունների զինված ուժերի տեղագրաերկրաբաշխական և նավիգացիոն ապահովման ոլորտում համագործակցության մասին» համաձայնագրի նախագիծը մշակվել է Ռուսաստանի Դաշնության զինված ուժերի գլխավոր շտաբի ռազմատեղագրական վարչության կողմից` ԱՊՀ մասնակից պետությունների պաշտպանության նախարարների խորհրդի քարտուղարության հետ համատեղ:
Համաձայնագրի մշակման և ընդունման պահանջարկի անհրաժեշտությունը թելադրված է Անկախ պետությունների համագործակցության մասնակից պետությունների զինված ուժերի տեղագրաերկրաբաշխական և նավիգացիոն ապահովման զարգացման և կատարելագործման գործում ջանքերի միավորման անհրաժեշտությամբ, նպատակ ունենալով, ստեղծել Անկախ պետությունների համագործակցության մասնակից պետությունների զինված ուժերի համար ռազմական նշանակության աշխարհատեղեկատվական միացյալ համակարգ:
Համաձայնագրի նախագիծը սահմանում է տեղագրաերկրաբաշխական և նավիգացիոն ապահովման ոլորտում համագործակցության հիմնական ուղղությունները, սկզբունքները և ձևերը, ինչպես նաև տեղագրաերկրաբաշխական և նավիգացիոն տեղեկատվության փոխանակման կարգը և համագործակցության այլ ուղղությունները:
Համաձայնագրի շրջանակներում համագործակցությունը հնարավորություն կընձեռի ՀՀ զինված ուժերի կարիքների համար արտոնյալ պայմաններով  ձեռք բերել տեղագրաերկրաբաշխական, նավիգացիոն ապահովման և ցամաքային նավիգացիոն միջոցներ, ինչպես նաև երկրատարածական տեղեկատվություն:
Համաձայնագրի նախագիծը հավանության է արժանացել 2013թ. հունիսի 5-ին Մինսկում կայացած ԱՊՀ մասնակից պետությունների պաշտպանության նախարարների խորհրդի հերթական նիստի ընթացքում, որի արդյունքում որոշում է կայացվել այն սահմանված կարգով ներկայացնել ԱՊՀ մասնակից պետությունների կառավարությունների ղեկավարների խորհրդի քննարկմանը:  
Հաշվի առնելով վերոնշյալը` ՀՀ պաշտպանության նախարարությունը չի առարկում «Անկախ պետությունների համագործակցության մասնակից պետությունների զինված ուժերի տեղագրաերկրաբաշխական և նավիգացիոն ապահովման ոլորտում համագործակցության մասին» համաձայնագրի հետագա համաձայնեցման և կնքման հետ կապված ՀՀ օրենսդրությամբ սահմանված համապատասխան ընթացակարգերի սկսմանը:

ՀՀ պաշտպանության նախարար

